
					এই পাতাটির মুদ্রণ সংশোধন করা প্রয়োজন। 
o
નેિ [ শান্তিনিকেতন ]
কল্যাণীয়েযু
নীতু, পারস্যে বেড়াতে গিয়েছিলুম সে কথা নিশ্চয় শুনেছিস । বেশ লাগল। তারপরে এই সেদিন ফিরে এসে খবর পেলুম তোর কাশি হয়েচে । নিশ্চয় শীতের সময় ঠিকমতো শরীরের যত্ন নিস নি। এখন অনেকটা ভাল আছিস্ শুনে নিশ্চিন্ত হয়েছি। যদি তুই ইচ্ছে করিস তাহলে আমরা কারে সঙ্গে তোর মাকে তোর কাছে পাঠিয়ে দিতে পারি। লিখে জানাস ।
এখানে মাঝে অসহ গরম পড়ে এতদিনে মনস্তনের আবির্ভাৰ ঠয়েছে । এইবার বৃষ্টির পালা চলবে । চার দিক সবুজ হয়ে উঠেচে । এবার দেশে আম হয়েছে বিস্তর। দেশ যে রকম গরীব হয়ে গেছে তাতে আম খেয়ে মানুষ বাঢ়বে।
এখন য়ুরোপে গরমি কাল—অর্থাৎ আমাদের দেশের বসন্তের মতো। পারস্তে ছিলুম এপ্রেল মে দুই মাস। গরম পাই নি । প্রায় আমাদের এখানকার শীতের মতো । তার কারণ ওদের দেশটা সমুদ্রের উপর থেকে চার পাঁচ হাজার ফিট উচু, আমাদের দেশের কার্সিয়ঙের মতো ।
যা হোক শীৰ্ঘঘির সেরে নিয়ে কিছুদিনের জন্যে বেড়াতে যাস তাহলে শরীরে বল পাবি ৷
বুড়ি এখানে আছে— ভালোই আছে । ২১ জুন ১৯৩২
দাদামশায়

		 এই পাতা শেষ সম্পাদিত হয়েছে ০৮:৩৪টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

